
  
  

जींद ज़िले के लिये 590 करोड़ रुपए की कुल 39 परियोजनाओं का उद्घाटन व शिलान्यास 

चर्चा में क्यों?
4 दिसंबर, 2023 को हरियाणा के मुख्यमंत्री मनोहर लाल ने जींद ज़िले के लिये कुल 590 करोड़ रुपए की 39 परियोजनाओं का उद्घाटन व शिलान्यास किया।
इनमें लगभग 51 करोड़ रुपए की 8 परियोनाओं का उद्घाटन व 539 करोड़ रुपए की 31 परियोजनाओं का शिलान्यास शामिल है।

प्रमुख बिंदु
मुख्यमंत्री ने जींद ज़िले को बड़ी सौगात देते हुए जींद शहर में पेयजल आपूर्ति में संवर्द्धन के लिये नरवाना ब्रॉन्च से भाखड़ा मेन लाइन का पानी
उपलब्ध करवाने के लिये 388 करोड़ रुपए की लागत से नहर आधारित पेयजल आपूर्ति परियोजना का शिलान्यास किया।
मुख्यमंत्री ने लगभग 15 करोड़ रुपए की लागत से निर्मित नगर परिषद कार्यालय भवन का उद्घाटन किया।
3 करोड़ 53 लाख रुपए की लागत से जींद- हांसी सड़क के चौड़ाकरण व सुदृढ़ीकरण कार्य, 2 करोड़ 52 लाख रुपए की लागत से जींद-भिवानी सड़क की
विशेष मरम्मत, 7 करोड़ 88 लाख रुपए की लागत से कालवा-कालावटी-भुटानी-हाट सड़क की विशेष मरम्मत कार्य का उद्घाटन किया।
साथ ही 5 करोड़ 79 लाख रुपए की लागत से कुरड़ वाया मलार, रोजला सड़क के चौड़ाकरण व सुदृढ़ीकरण, 7 करोड़ 11 लाख रुपए की लागत से
पिल्लूखेड़ा मंडी से भेरों खेड़ा-धड़ौली-भरताना-ललित खेड़ा सड़क का सुधार कार्य का भी उद्घाटन किया।
इसके अलावा, मुख्यमंत्री ने आसन व शिवा गाँव में सुचारू पेयजल आपूर्ति के लिये आसन गाँव वॉटर वर्क्स के निर्माण कार्य का भी उद्घाटन किया।
इस पर लगभग 5 करोड़ 30 लाख रुपए की लागत आएगी।

